
Ilinniarnertuunngorniarfinni ilinniutit, ilinnarnerup ingerlanera, atortussallu allat Namminer-

sorlutik Oqartussanik tapiiffigineqarluni pineqartartut ilinniarnertuunngorniarfinni siunertanut 

tapersersuisuunersut Naalakkersuisunit misissuiffigineqarnissaannik nalunaarusiorneqarnis-

saannillu inatsisartut aalajangiiffigisassaattut siunnersuut. Nalunaarusiaq kingusinnerpaamik 

UKA2019-mi saqqummiunneqassaaq siunissamut isigisumik pitsaassutsimik qulakkeerinnin-

nissamut innersuussinernik imaqassalluni.   

(Siumup Inatsisartuni ilaasortaatitai) 

 

 

Siullermik Siumup gruppiata siunnersuutaanut qujariarluta siunnersuut imannak oqaaseqarfigis-

savarput. 

Isumaqarpugummi ilinniartut siunissamut ilikkagassanut sakkussaasa inerisartuarnissaannut 

pisussaaffeqarnerput pingaartillugu ilinniutitigut nunatsinni siunissamut pisariaqartinneqartunut 

naleqquttunik piorsaajuartariaqartugut. 

 

Nunatsinni ilinniarnertuunngorniartarnermi iluaqutaasut ineriartornissamut matorpassuarnik  

ammaassissuusartut tulluusimaarutissaraavut. Ineriartorneq ingerlalluartoq nakkutigilluarne-

qartorlu naaffeqanngilaq, taamatorluinnarlu inissisimasariaqarput ilinniartitaanerit ingerlanneri,  

ilinniutit atorneqartussatut aallajangiunneqartartut, ilisimasaqarluartunit nalilersorluarneqarlutik 

naleqquttutut aalajangiiffigisarnissaat, pingaartumik ukiuni makkunani nunatsinni namminiilivik-

kiartornerup peruttorfianni.  

 

Taamaattumik siunnersuutaasup anguniagaa pimoorunneqartariaqartutut isummerfigaarput. 

Pingaaruteqarluinnartutullu Siumumiit isigalugu. Paasivarput Naalakkersuisut tapersiillutik aamma 

allannguutissamik siunnersuuteqartut. Tassuunatigut ersarissivoq alloriarfissatut siunnersuute-

qartut kissaataannit siusinnerusukkut Naalakkersuisut saqqummiussaqarusuttut.  

 

 Siunnersuutip ingerlaqqinnissaa soorunami taperserparput. Aappassaaneerneqartinnanilu 

ataatsimiititaliamit susassaqartumit suliarineqarnissaa innersuussutigalugu. Ataatsimiititaliarlu 

Sulilluarnissaanik kissaapparput.  

 

 

Laura Táunâjik, Siumut 

  


